
Die lewe is "n stryd, sowel uiterlik as innerlik

6 1 "Kyk, binne in "n huis heers al sedert lank 'n
groot wanorde, alle kamers is vuil en 1& vol rommel.
Maar die meester van die huis is altyd maar buite
besig en gun hom daarom nie voldoende tyd om sy
huis van binne skoon te maak nie. Omdat hy snags
egter tog daar moet slaap en dan die bedompige lug
inasem, word hy siek en swak, en dit sal vir hom dus
steeds moeiliker wees om die huis skoon te maak
en in die onrein lug te genees.

[2] Wel, so is jou hart ook die huis van jou siel en
veral van jou gees! As jy egter altyd na buite gerig
besig is, wanneer sal jy dan jou lewenshuis
skoonmaak, sodat jou gees hom in die gesonde lug
van jou siel sal kan ontwikkel?

[3] Daarom is daar vir die groei van die siel en die
gees daarin, by alles wat jy doen, uiterlike rus
nodig!"

[4] Suetal sé: "Maar Mathael het gesé dat die lewe
'n stryd is en dat mens dit nie kan bereik met
behaaglike, liggaamlike rus nie. Mathael sé dus iets
anders as jy en jy nou weer iets anders as hy! Wie
van julle het nou gelyk?!"

[5] Rafael sé: "Ek én Mathael! Natuurlik is die lewe
'n stryd, egter nie slegs net aan die buitekant nie,
maar ‘'n hewige stryd van die binneste teen die
buitenste! Die uiterlike mens moet uiteindelik heel-
temal deur die innerlike mens oorwin word, anders
sterf die innerlike mens tesame met die uiterlike
mens! Laat jou liggaamlike tong daarom aan bande
I& deur jou innerlike mens, sodat dit rus. Dan kan die
innerlike gedagte-tong van die siel aan die werk
spring en insien hoe smerig en onsuiwer dit nog
daar in haar lewenshuis uitsien!

[6] Moet jou nie bekommer oor al die uiterlike,
onbelangrike verskynsels nie, want dit is nie so
belangrik of 'n mens die oorsaak daarvan ken of nie!
Maar herken in die ware sabbatsrus die egte basis
van die innerlike lewe van die siel en gees, daaraan
moet alles vir jou en elke mens aan geleé wees!

[7]1 Wat het jy daaraan as jy goed weet en voel dat jy
bestaan en leef, maar daarbenewens nie weet of jy
die volgende oomblik ook sal bestaan en voel dat jy
sal wees nie?! Wat het jy aan alle kennis en nog
groter wetenskap as jy jou lewe nie ken en geen
kennis het van sy oorsprong in jou nie?!

[8] As jy jou innerlike wil ken, moet jy jou sintuie
daarvoor na binne rig, net soos wat jy jou oé
daarheen moet rig as jy iets wil sien. Hoe dink jy om
die sonsopkoms te kan sien as jou o€ na die weste
gerig is?! Sien jy, wat tog self al rabbi is, nie in dat jy
ten opsigte van jou hoogste persoonlike, eie lewen-
sfeer nog so blind is soos 'n embrio in die moeder-
liggaam nie?!"

[9] Suetal sé: "Ja, ja, ja, dit sien ek nou baie goed in,
en ons sal almal nou swyg soos "n klip standbeeld!"

Die gesonde verstand van Risa

62 Toe word dit stil aan die tafel. Maar nou
begin die dertig jong fariseérs en leviete onder

mekaar rusie maak, omdat hulle deur hul
woordvoerder, Hebram, in 'n sekere sin ook die
swye opgelé is. Veral 'n sekere Risa praat altyd
maar deur oor sy ouers wat baie landgoedere besit,
wat hy na hul dood as enigste erfgenaam sou erf.
Hy het hom buitengewoon vererg toe Hebram hom
daarop wys dat hy nou liewer behoort te gaan
nadink oor die wyse woorde van Mathael en veral
dié van die Verlosser uit Nasaret, en daarby sy
mond moet dig hou, in plaas daarvan om
voortdurend te bly klets oor sy waardelose erfenis.

[2] Maar Risa sé op 'n growwe manier aan Hebram:
"Arme rondlopers word uiteindelik altyd vroom en
soek dit in allerlei wyshede, omdat hulle weet dat
hulle van die wéreld nie baie kan verwag nie. En die
grotes en rykes word af en toe ook vroom en wys
om die woedende, arme duiwels makliker weer tot
sagmoedigheid en geduld terug te kan bring, sodat
hulle hulle voortaan hul baie drukkende armoede
laat welgeval!

[3] Die ryke gaan na die sinagoge en bid ten
aanskoue van die armes, om hulle te laat glo hoe
vroom ‘'n mens moet wees om so deur Elohim
geseén te word. Die arme bid eweneens baie. Ten
eerste om ook deur Elohim geseén te word en ten
tweede dat die ryke hom sal sien en hom dan
miskien tog 'n aalmoes sal gee. Watter verskil is
daar dan tussen die twee? Daar is glad geen verskil
nie! Want die ryke strooi die arme sand in die 0é en
die arme doen soveel moontlik dieselfde by die ryke,
om iets van hom te kry. Maar vir my bedrieg
niemand nie, ook geen wonderdoener nie. Want die
wonderdoeners weet baie goed vir wie en waarvoor
hulle hul skynwonders doen! As hulle baie groot
meesters in hul geheime kunste is, weet hulle
dikwels om groot en klein beet te kry, en word
letterlik as hoére wesens vereer en daardeur ryk en
magtig!

[4] Kortliks, vir blindes kan jy maklik “n skilder wees.
Jy skilder 'n beer vir hulle en sé: 'Kyk, dit is 'n
aantreklike jong vrou!', en hulle glo dit. Maar as
iemand vir my ‘n wonder sou doen, sal die
skerpsiende Risa hom nie laat flous nie en die man
sou ook geen aalmoes verdien en kry nie!

[5] Alles in die wéreld is bedrog. Wie die beste kan
bedrieg, kom die verste! Maar wie minder goed kan
bedrieg, sal op die oneffe baan van die geluk nie
sulke groot spronge maak nie!

[6] Slegs hy is gelukkig wat van meet af aan in die
ryke besit is van allerlei goedere en daarby baie
insig het, sodat 'n mens hom nie 'n beer vir 'n jong
meisie kan voorhou nie! Dit is my gesonde uitkyk op
die wéreld en al haar omstandighede en dit is nie so
newelig soos dié van 'n arme, slim drommel nie! So
was dit altyd gewees en so sal dit ook altyd bly!

[7] Maar moenie by my aankom met die ewige lewe
na die dood nie! Want elke graf wat ons sien
beteken dieselfde as elke boom wat van ouderdom
omgeval het in 'n bos. Wat vanuit die aarde kom,
word weer aarde en verder is daar niks nie -
behalwe die vrome inbeelding van die arme
drommels, wat natuurlik graag deur die rykes
ondersteun word!"




[8] Hebram is, soos al vroeér gesé, baie verontrus
oor sulke opmerkings en sé vir Risa: "Vir jou is
Moses en alle groot en klein profete dus niks meer
as egte of gefantaseerde bedrieérs van die blinde
mensdom nie, en die Verlosser uit Nasaret wat hier
aanwesig is, vind jy geen haar beter nie?!"

[9] Risa sé:"Ek sien hulle nie as opsetlike bedrieérs
nie, maar sekerlik as bedrieérs van die beter soort.
Want almal kon die blinde mense baie goed, miskien
dan nie bere nie, maar dan tog ape vir mense
voorhou, en knolle vir sitroene verkoop!

[10] Van die Verlosser uit Nasaret dink ek dat hy
heel goed onderrig is in die geheime kragte. Hy kan
dit nou gebruik en ons, as oningewydes, staan
daarby soos "n bees voor 'n nuwe hek en weet nie
waaroor dit alles gaan nie!

[11] Maar Sy leer is goed. Want as alle mense so 'n
leer sou hé en dit sou navolg, sou dit uiteindelik met
alle mense goed moet gaan! Wie sal egter die leer
nou aan alle mense op die uitgestrekte wéreld gaan
verkondig? En as daar 'n moontlikheid voor sou
wees, dan vra ek: Op hoeveel onoorkomelike moei-
likhede en hindernisse sou so 'n werk nie stuit nie?!

[12] Want die mense is in niks so star as juis in hul
verskillende religieé en godsdienste nie!

[13] Die gewone mens is in alles meer dier as mens.
Dit ontbreek hom aan enige hoére intelligensie en hy
sal hom daarom nie laat verhef bo sy duisendjarige
lewensopvatting nie, ondanks alle duidelik sigbare
onjuistheid en soete dwaasheid. Die meer intelli-
gente mens sal egter dink: 'Die lewe in die ou
dwaasheid is goed, waarom iets nuuts waarmee 'n
mens geen ervaring het van hoe dit ontvang sou
word en hoe daarmee geleef sou moes word nie?'
Daarom is sulke verligte denkbeelde bedoel vir
bepaalde plekke en moet soveel moontlik geheim
gehou word om die gelukkigmakende waarde ten
minste vir 'n paar mense uit die groot wéreldmassa
te behou. As so iets gemenegoed word, verloor dit
sy waarde, word gou belaglik, en dan kraai geen
haan weer daarna nie. Wat één - sé maar - mens
kan doen, doen duisende hom gou na, sodra hulle
maar enigermate in die saak ingewy word!

[14] En so, dink ek, sal hierdie origens goeie Mees-
ter uit Nasaret ook gou die lootjie 1€, veral as hy Sy
geheime wetenskap ook aan ander mense sal leer,
soos wat ons dit regtig volmaak by daardie jong,
mooi mensekind gesien het wat al 'n meesterlike
vaardigheid in wondersdoen bereik het!

[15] As 'n leerling al sulke ongehoorde dinge te
weeg bring, wat bly daar dan nog vir die Meester
oor?! As die leerlinge goed kan swyg, kan in elk
geval 'n winsgewende instituut daarmee opgerig
word solank 'n mens die wéreldse maghebbers as
vriende behou. Hulle steun wel graag sulke institute,
wat vanweé hul buitengewone uitwerking heel
geskik is om die volk daarmee in toom te hou deur
groot beloftes vir die hiernamaals, gewoonlik be-
staande uit loon of oneindige straf.

[16] Maar as die volk sulke geheime wetenskappe
begin agterkom en helder wyn word vir die volk
geskink, is dit klaarpraat! Die mense gaan dan alles
kritiseer en belaglik maak, geen mens sal dan nog
waarde daaraan heg nie en allereens is so 'n
verhewe, besielende waarde onherroeplik verlore.
Die mense gaan dan vervolgens nadink oor iets wat

nog meer buitegewoon is, maar vind gewoonlik niks
meer solank hulle verstandig bly nie. Maar na eeue,
as die een of ander ou, soete domheid weer inge-
burger is, kan "n avontuurlike slimmerd, as hy dit
goed aanpak, weer 'n volkie vir ‘'n paar eeue aan
hom bind. Probeer hy dit egter op 'n dom manier,
dan moet hy maak dat hy vinnig wegkom as hy
heelhuids daarvan wil afkom.

[17] Kyk, ek is helaas geen profeet nie en daarvan
was daar waarskynlik ook nooit of te nimmer een
gewees niel Maar ek waag dit om nou stellig te
beweer dat die tempel homself met sy fantastiese
swendelary nouliks nog 'n eeu sal staande hou,
ondanks al die veronderstelde versigtigheid! Want
as so 'n instelling eenmaal te veel winsbejag word,
verraai dit homself gou, verloor die verhewe strale-
krans en dan is dit klaarpraat met hom! Twee-
duisend jaar skyn die langste periode te wees vir 'n
leer om homself te handhaaf. Dan verval dit tot niks
en in 'n kroniek kan 'n mens dan nog net enkele
brokstukke terugvind.

[18] Slegs die rekenkunde, wat die ou Fenisiérs
uitgevind het en wat sterk deur die Egiptenare en
Grieke uitgebrei is, kan nooit vergaan nie, omdat dit
waarhede bevat wat vir elkeen verstaanbaar, nuttig
en daarom onverwoesbaar is.

[19] Maar enige ander leer wat van die mense
allerlei offers vra en wat, as 'n mens dit sy eie
gemaak het, geen ander voordeel oplewer as die
genesing van 'n aantal siekes en daarby ook nog 'n
ander wonderkie in noodgevalle te doen nie, kan
glad nie stand hou niel Want ten eerste berus
hierdie leer nie op "n wiskundig aantoonbare basis
nie en ten tweede bly dit, selfs al doen die stigter sy
uiterste bes daarvoor, nooit so eenvoudig en suiwer
soos wat dit oorspronklik was nie.

[20] Gewoonlik begin 'n mens met allerlei uitleg-
gings, omdat elke stigter van 'n leer altyd min of
meer die ou mistieke aanhang en sy origens dikwels
baie gesonde leer aanvul met allerlei onverstaan-
bare, mistieke brokstukke, wat hy eers waarskynlik
self nie begryp het nie en waarvan die na hom nog
minder kan verstaan. Stadig maar seker word so 'n
leer dan steeds meer omvattend, die ou mistieke
daarin word altyd meer geheimsinnig, mense bou
groot sale en verrig met doodernstige gesigte allerlei
seremoniéle handelinge om die volk die ou
heiligheid van “n aanvanklik heel eenvoudige leer
duideliker en nadrukliker onder oé te bring. Maar dit
help alles niks, want met die loop van tyd word die
mense deur allerlei verskynsels op die gebied van
die natuur en deur die gesonde verstand, die oé
geopen en met die hele ou leer is dit dan so goed as
afgeloop, want die brokstukke wat nog hier en daar
bewaar is, kan tog nooit weer tot één geheel
gemaak word nie. - Kyk, so sien my gesonde
mening daar uit, wat ek egter aan niemand wil en sal
opdring nie."



